
सम्यग्दृष्टि को रागादि विकारभावों से भिन्न आत्मा का ः 

[ समयसार कलश ४४ पर पूज्य स्वामीजी का प्रवचन ] 

यह समयसार का ४४वाँ कलश है । इसमें कहते हैं कि-- आत्मा अनादिकाल से जीव- 

अजीव की एकत्वबुद्धि के कारण मिथ्या संस्काररूप हो रहा है | उसमें पुदूगल-अचेतन धारा 

संतानरूप होकर अनादिकाल से नाच रहा है । पुण्य-पापरूप जो परिणमन हो रहा है, उस रूप 
मैं हुआ हूँ, ऐसी भ्रमणा हुई है। आत्मा तो शुद्ध वस्तु है, वह विकाररूप नहीं है। पर में 

एकत्वबुद्धि का जितना संस्कार है, वह आत्मा का स्वरूप नहीं है । 

भावार्थ यह है कि--चेतन द्रव्य और अचेतन द्रव्य अनादिकालीन हैं। आत्मा 

आत्मारूप है और जड़ जड़रूप है । आत्मा विकाररूप नहीं हुआ है और विकार आत्मारूप नहीं 

हुआ है, परस्पर दोनों भिन्न हैं। ऐसा अनुभव प्रगटरूप सुलभ है; तथापि जिन्हें एकत्व 

-संस्काररूप अनुभव है, वह आश्चर्य है! 

भगवान सच्िदानंद प्रभु शाश्वत वस्तु कभी विकाररूप नहीं हुआ है और विकार कभी 

आत्मारूप नहीं हुआ है, तथापि एकत्वसंस्काररूप अनुभव करना, वह आश्चर्य है । लोग कहते 

हैं कि आत्मा का अनुभव करना दुर्लभ है; परंतु जो है, उसका अनुभव कठिन कैसे होगा ! 

विकार परिणामों के साथ एकत्वसंस्काररूप मिथ्या भ्रम है, वह क्यों है ? तो कहते हैं कि एक 

चेतनद्रव्य है और एक अचेतनद्रव्य है--इसप्रकार दोनों में महान अंतर होने पर भी उन्हें एक 

मानता है, यह मिथ्या भ्रम है। 

जिसप्रकार धतूरा पी लेनेवाले की दृष्टि विचलित हो जाती है। वह सफेद शंख को 

पीला देखता है । उसीप्रकार अशुद्ध दृष्टि के कारण विकार और आत्मा, शरीर और आत्मा का 

एकरूप अनुभव करता है ! तथापि वस्तु तो जैसी है, वैसी है । शंख तो पीला नहीं हुआ है, फिर 

भी विचलित दृष्टि वाला उसे पीला देखता है । विकार और आत्मा का एकत्वरूप अनुभव करने 

से वह कभी एक नहीं होते | 

  यहाँ कहते हैं कि जिसे धर्म करना है, उसे विकाररहित शुद्ध आत्मा की दृष्टि करना 

होगी और जीव-अजीव की भिन्नता को समझना होगा | 

स्त्री-पुत्र-कुटुम्बादि तो उनके अपने कारण आये हैं, रहे हैं; तेरी पर्याय के कारण उनमें 
कुछ नहीं होता, तथापि अज्ञान के कारण अपना मानकर दुःखी हो रहा है 

आत्मा एक समय की क्षणिक पर्याय में अशुद्धरूप परिणमित हुआ है परंतु स्वभाव में 

अशुद्ध नहीं है। अनादिकालीन विभाव परिणाम अविवेकता--अशुद्धता है और भगवान 

आत्मा ज्ञानस्वरूप पवित्र वस्तु अंतर में विराजमान है, उसे देखे तो वह भिन्न भासित होगा और 

सुख की प्राप्ति होगी । भाई, यह केवलीप्रणीत धर्म है और यही जीव को शरणभूत है । अन्य कोई 
शरण नहीं है । 

भाई, तेरा अविवेक नाटक तो बड़ा है ! भगवान शुद्ध आत्मा और परवस्तुओं को एक 

मानना, यह अनादि से चला आ रहा बड़ा अविवेक नाटक है। भव को छोड़ते समय भव के 

नवीन संस्कार लेकर जाना, यह महान अविवेक है | भगवान आत्मा और पुण्य-पाप आदि को 

एक मानना महान अविवेक है । राग-द्वेष-क्रो ध-मान-माया-लोभ आदि अनादि बंधपर्याय से 

हुए विभावपरिणाम हैं, उनसे रहित तू शुद्ध चिद्रूप चैतन्य प्रभु है । तेरे समस्त गुण कहीं अशुद्ध 

नहीं हो गये हैं | आत्मा शुद्ध चैतन्य धातु है, उसने अपने शुद्ध गुण-पर्यायों को धारण कर रखा 

है और वही तेरा सर्वस्व | 

जिसप्रकार कीचड़ भरा पानी मैला है, परंतु कीचड़ से रहित पानी शुद्ध है, उसीप्रकार 

पुण्य-पाप, दया-दानादि के भाव कीचड़-मलिनता है और उससे रहित जो कुछ है, वह 

चैतन्यधातु मात्र शुद्ध वस्तु है--ऐसे रागादि भावों की मलिनता रहित आत्मा शुद्ध आत्मा है और 
उसका अनुभव सम्यग्दृष्टि को होता है। 

eee eee Soe aoe eae So SoS? 

आत्मार्थ की तत्परता 
eee eee Soe aoe eae So SoS? 

जीव जब तक प्रमाद में फँसा रहता है, तब तक आत्महित के प्रयत्न में आगे नहीं बढ़ 

  

  

  सकता। ज्ञानी सत्पुरुष उसे प्रेरणा देते हैं कि संसार की उलझनों में न फँसकर उद्यमपूर्वक 

अपने आत्मकार्य को साधने में तत्पर हो | क्योंकि उल्लसित वीर्यवान जीव ही आत्मा को साथ 

सकता है। 

हे जीव! जिन्हें तेरे आत्मार्थ के साथ संबंध नहीं है, ऐसी छोटी-छोटी बातों में तू रुक 

जायेगा तो अपने महान आत्म-प्रयोजन को कब साधेगा ? जगत में कोई वस्तु अनुकूल या 

प्रतिकूल नहीं है; मान-अपमान, निंदा-प्रशंसा, सुख-दुःख, संयोग-वियोग, रोग-निरोग तो 

आते-जाते ही रहेंगे । यदि ऐसी क्षुद्र बातों में ही तू आत्मा को रोक रखेगा तो आत्मार्थ के महान 
कार्य को कब साधेगा ? बाह्य संयोगों के साथ आत्मार्थ का कोई संबंध नहीं है--ऐसा निर्णय 

करके जिसप्रकार आत्मार्थ की सिद्धि हो, ऐसा प्रयत्त कर! आत्मार्थ में बाधक परिणामों को 

उग्र प्रयत्न द्वारा छोड़। विविध प्रकार के परिणामोंवाले जीव भी जगत्‌ में सदा रहेंगे; अतः 

उनका विचार छोड़... और आत्मार्थ की साधना में ही उग्रता से प्रवर्तन कर ! 

कुछ भी हो, मुझे तो अपना आत्मार्थ करना है, वही मेरा कार्य है... इसप्रकार अति दृढ़ 

निश्चयवंत हो । अपनी आत्मार्थिता निभाने के लिये जो कुछ सहन करना पड़ेगा, समभाव से 

सहन करूँगा... परीषह सहने के लिये तैयार हूँ, किंतु आत्मार्थ से किसी प्रकार नहीं डिगूगा, 

अर्थात्‌ उसमें जरा भी शिथिल नहीं होऊँगा | उत्साह जागृत हुआ है, उसे मैं कभी भंग नहीं होने 

दूँगा ।--अपनी सर्व शक्ति को, अपने समस्त ज्ञान-वैराग्य को और श्रद्धा, भक्ति, उत्साह को 

अपने आत्मार्थ में लगाकर अवश्य उसकी साधना करूँगा |--इसप्रकार दूढ़ परिणाम के द्वारा हे 

जीव! आत्मार्थ की सिद्धि के लिये निरंतर तत्पर हो ! उसके लिये यदि सच्ची तत्परता है तो 

जगत में किसी की शक्ति नहीं है जो उसमें बाधा डाल सके । जहाँ आत्मार्थ की सच्ची तत्परता 

है, वहाँ सारा जगत उसे आत्मार्थ की प्राप्ति में अनुकूल हो जाता है और वह जीव अवश्य 
आत्मर्थ को प्राप्त करता है। अतः हे जीव ! जगत में दूसरा सब भूलकर तू अपने आत्मार्थ में 

तत्पर हो ! 

; विविध समाचार ; 

सोनगढ़ ( सुवर्णपुरी ) : परमोपकारी पूज्य स्वामीजी सुख-शांति में विराजमान हैं । 

समयसारजी तथा प्रवचनसारजी शास्त्र पर विशेष स्पष्टता सहित वीतरागी विज्ञानमय प्रवचन 

हो रहे हैं, श्रोतागण बड़ी संख्या में भारी उत्साह सहित लाभ ले रहे हैं। श्री समयसारजी की 

३१-३२-३३ गाथाओं पर अभूतपूर्व प्रवचन हो चुके हैं। श्री प्रबचनसार की ९७वीं गाथा पर 

प्रवचन हो रहे हैं । 
पूज्य स्वामीजी का विहार फाल्गुन शुक्ला ३ को होने की संभावना है। सोनगढ़ से 

सावरकुंडला, अहमदाबाद होकर फाल्गुन शुक्ला ११ के दिन स्वामीजी रणासण 

(गुजरात--जिला साबरकांठा) पहुँचेंगे, जहाँ श्री जिनेन्द्र पंच कल्याणक प्रतिष्ठा महोत्सव का 

विशाल आयोजन हो रहा है। चैत्र कृष्णा २ प्रतिष्टा-दिवस है। विस्तृत कार्यक्रम यथासमय 

दिया जायेगा। 
गुजरात एवं सौराष्ट्र के अनेक नगरों में विहार करते हुए पूज्य स्वामीजी चैत्र कृष्णा १४ 

को राजकोट पधरेंगे और वहाँ १३ दिन ठहरेंगे । पश्चात्‌ वैशाख कृष्णा २-३-४ पालेज, तथा 

५-६ सूरत रहकर बीलीमोरा, थना एवं घाटकोपर होते हुए वैशाख कृष्णा १२ रविवार तारीख 

१३-४-६९ को बम्बई नगरी में पधारेंगे जहाँ उनके भव्य स्वागत की तैयारियाँ जोरशोर से चल 

रही हैं | बम्बई मुमुश्षु मंडल ने पूज्य स्वामीजी का ८०वाँ जन्म-दिवस धामधूम से मनाने का 

निर्णय किया है । तत्पश्चात्‌ श्री जिनेन्द्र पंच कल्याणक प्रतिष्ठा महोत्सव भी बड़ी ही धामधूम से 

मनाया जायेगा। 

  

    

  

    

  

  

  

    

  

  

  

  

  

  

टेप-रिकॉर्डिंग द्वारा धर्मप्रचार एवं प्रभावना 
अनेक नगरों से आमंत्रण मिलने पर श्री ब्रह्मचारी रमेशचंद्रजी ने करीब चार महीने से 

पूज्य श्री कानजीस्वामी के आध्यात्मिक प्रवचनों की टेप-रीलें लिये हुए मध्यप्रदेश में बीना, 

गुना, अशोकनगर, कुंभराज, राघौगढ़, आरौन, खुरई, खडेरी, करेली आदि २० नगरों का भ्रमण 

किया है । जहाँ-जहाँ वे गये, वहाँ के समाज ने बड़ी रुचिपूर्वक उनके कार्यक्रमों में भाग लिया। 

वहाँ से आगरा (उत्तरप्रदेश) गये और ८ दिन ठहरे | अब तारीख १२-१२-६८ को एत्मादपुर 

पहुँच रहे हैं | ब्रह्मचारी रमेशचंद्रजी पूज्य स्वामीजी के आध्यात्मिक प्रवचनों के टेप-रिकार्ड 

सुनाने के उपरांत शास्त्रसभा, शंका-समाधान तथा जैनधर्म-शिक्षण का भी कार्यक्रम रखते हैं । 

जहाँ के समाज उन्हें बुलाना चाहते हों, वे निम्न पते पर उन्हें लिखें तथा श्री दिगम्बर जैन 

स्वाध्याय मंदिर ट्रस्ट, सोनगढ़ को भी सूचित करें | उनका पता है-- 

श्री ब्रह्मचारी रमेशचंद्रजी जैन 

द्वारा श्री रामस्वरूपजी जैन 
एत्मादपुर (आगरा-उत्तरप्रदेश ) 

* * * 
ब्रह्मचारी श्री पंडित दीपचंदजी जैन गोरे महाराष्ट्र में जगह-जगह से आमंत्रण मिलने 

पर लगभग चार महीने से टेप-रिकार्डिंग तथा शास्त्रसभा, जैनधर्म-शिक्षण, स्वामीजी की 

तीर्थयात्रा एवं पंच कल्याणक की फिल्मों के प्रदर्शन द्वारा प्रचार कर रहे हैं। आपने नातेपुते, 

बालचंदनगर, बारामती, फलटन, अकलूज, बडगाँव, दहींगाँव, पंढरपुर, बार्शी, करंकब तथा 

दूसरी बार बारामती आदि नगरों में भ्रमण करके समाज में अच्छी धर्म-जागृति पैदा की है। 

जहाँ भी जाते हैं, वहाँ की समाज के लोग बड़े उत्साहपूर्वक कार्यक्रमों में भाग लेते हैं । दोनों 

ब्रह्मचारी पंडित यह कार्य बम्बई निवासी श्री नवनीतलाल चुनीलाल जवेरी ( अध्यक्ष श्री 

दिगम्बर जैन स्वाध्याय मंदिर ट्रस्ट, सोनगढ़) की ओर से कर रहे हैं । जो समाज उन्हें बुलाना 

चहें वे श्री दिगम्बर जैन स्वाध्याय मंदिर ट्रस्ट, सोनगढ़ के पते पर लिखें । 
ak ak ak 
Zin AWN as 

भावनगर तथा घाटकोपर ( बम्बई ) में जिनमंदिरों का भव्य शिलान्यास 
भावनगर ( सौराष्ट्र ): तारीख २५-११-६८ को परमोपकारी पूज्य कानजीस्वामी के 

सानिध्य में दिगम्बर जैन मुमुक्षु मंडल भावनगर द्वारा माणेकवाडी में भव्य जिनालय हेतु सेठ 

हीरालालजी काला के शुभहस्त से प्रातःकाल खातमुहूर्त और पोरबंदर निवासी सेठ नेमीदास 

खुशालदास के शुभहस्त से दोपहर में शिलान्यास विधि संपन्न हुई | कार्यक्रम में अनेक शहरों 

के तथा सोनगढ़ के सभी साधर्मी भाई-बहिन पधारे थे । पूज्य स्वामीजी के स्वागत के पश्चात्‌ 

  टाउनहॉल में प्रातःकाल पूज्य स्वामीजी का प्रवचन हुआ | तत्पश्चात्‌ श्री जिनेन्द्र-रथयात्रा का 

भव्य जुलूस निकाला गया। दोपहर में जिनाभिषेक, पूजन, यंत्रजी की पूजा और शिलान्यास 

आदि विधि हुई, दान में करीब एक लाख रुपये आये। अच्छी धर्म प्रभावना हुई। भावनगर 

मुमुक्षु मंडल को धन्यवाद ! 

घाटकोपर ( बम्बई ) : मगसिर शुक्ला १२ रविवार, तारीख ०१-१२-६८ को 

भगवान श्री नेमिनाथ दिगम्बर जिनमन्दिर निर्माण हेतु पूजनादि विधि तथा शिलान्यास की 

मंगलविध्थि पोरबंदर निवासी कोठारी भूरालाल भूदरजी के सुपुत्र श्री ममसुखलाल के 

शुभहस्त से हुई । इस अवसर पर श्री जिनेन्द्र भगवान की रथयात्रा श्री शांतिनाथ दिगम्बर जैन 

चैत्यालय, मधुकुंज नवरोज लेन से घाटकोपर निकलकर जिनमंदिर के प्लाट में आयी थी, 

(स्थल-प्लाट नं. २२७, ६० फुट का रास्ता, हिंगवाला लेन, श्री धनजी देवशी म्यु. स्कूल के 

पीछे, घाटकोपर-पूर्व ) | बम्बई तथा उपनगरों के साधर्मी बन्धु बड़ी संख्या में एकत्र हुए थे। 

श्वेताम्बर भाई भी बड़े प्रेम से शामिल हुए थे, सोनगढ़ से श्री पंडित खीमचंदभाई पधारे थे। 

दोपहर में उनका प्रभावशाली प्रवचन घाटकोपर में हुआ था । करीब ७६ हजार का दान हुआ। 

शिलान्यास के समय अत्यधिक आनंद था ।घाटकोपर मुमुक्षु मंडल तथा बम्बई दिगम्बर जैन 

मुमुक्षु मंडल के प्रशस्त प्रयत्न एवं धर्मोत्साह के लिये धन्यवाद ! 
3k 3k 3k 
ix Zin Zin 

दुःख और शांति 
कभी-कभी हर प्रकार से दुःखी लोग पूज्य गुरुदेव के पास आकर 

अपनी वेदना व्यक्त करते हैं | तब गुरुदेव कहते हैं कि-- 

भाई | संसार तो दुःखों से भरा हुआ है; उन दुःखों से छूटना हो तो इस 

शुद्ध आत्मा का अनुभव करना होगा | इसके सिवा लाखों उपाय व्यर्थ हैं । 

यदि यह जीव अंतरोन्मुख होकर आत्मा की ओर देखे तो बाह्य में लाखों 

प्रतिकूलताओं के बीच समाधान और शांति मिल सकती है । 

आत्मा को साधने की रीति 
सम्यग्दर्शन-ज्ञान-चारित्र के द्वारा आत्मा की आराधना से ही सिद्धि होती है, इसके 

सिवा अन्य किसी प्रकार सिद्धि नहीं होती। अतः दर्शन-ज्ञान-चारित्र के द्वारा आत्मा की 
उपासना करना, यह मोक्षार्थी जीव का प्रयोजन है। चैतन्य की प्राप्ति करना ही जिसका मंगल 

अभिप्राय है--ऐसा मोक्षार्थी जीव मुक्ति के लिये प्रथम तो ज्ञानस्वरूप आत्मा की पहचान करके 

उसकी श्रद्धा करता है कि यह चैतन्यस्वरूप आत्मा ही मैं हूँ, और उसका सेवन करने से ही पूर्ण 
सुखरूप मोक्ष की प्राप्ति होगी ।--ऐसी निःशंक श्रद्धा सहित उसमें लीनता होना चाहिये। जो 

शिष्य मोक्ष की भनक लेकर आया है, वह मंगल-अभिप्रायवान होकर सर्व प्रकार से प्रयत्न द्वारा 

आत्मा को जानता है, श्रद्धान करता है और पश्चात्‌ उसमें लीन होने का उद्यम करता है। उसे 
मुक्ति की बात बैठ गई है। श्रवण-मनन-चिंतन में, शास्त्र के पठन में, सर्वत्र वह मुक्ति की ही 

शोध करता है । पहली बात यह है कि पर से पृथक्‌ और स्व से एकत्व आत्मा को जाने, जहाँ 
वास्तविक ज्ञान किया वहाँ ऐसा आत्मा मैं ही हूँ" '--ऐसी निःशंक श्रद्धा भी होती है । इसप्रकार 
श्रद्धा-ज्ञान करनेवाले को राग का अभिप्राय नहीं है, बंधन से छूटने का ही अभिप्राय है। 

जिसप्रकार धनार्थी पुरुष राजा को पहचान कर, श्रद्धा करके, बहुत उद्यम सहित विनय- 
भक्ति से, सर्व प्रकार सेवा करके राजा को प्रसन्न करता है; उसीप्रकार मोक्षार्थी जीव अंतर्मुख 

प्रयत्न द्वारा प्रथम तो आत्मा को जानता है, श्रद्धा करता है; '' ज्ञान द्वारा जो आत्मा की अनुभूति हुई 
वह अनुभूति ही मैं हूँ ''--इसप्रकार आत्मज्ञानपूर्वक प्रतीति करता है, पश्चात्‌ वह आत्मस्वरूप 
में ही लीन होकर आत्मा की साधना करता है ।--आत्मा को साधने की यह रीति है। 

  

  

  

  

  

  

  

  

  

  

  

वैराग्य-समाचार 

कार्तिक शुक्ला १४, तारीख ३-११-६८ के दिन कलकत्ता में लाडनू (राजस्थान) 

निवासी सेठ श्री वच्छराजजी गंगवाल का स्वर्गवास हो गया | करीब १७ वर्ष पूर्व वे सोनगढ़ आये 
थे और तभी से पूज्य कानजीस्वामी के प्रति उन्हें अत्यंत भक्तिभाव जागृत हुआ था। पूज्य 
स्वामीजी के प्रवचन सुनकर तथा सोनगढ के धार्मिक वातावरण से प्रभावित होकर उन्होंने करीब 
सवा लाख के खर्च से सोनगढ़ में गोगीदेवी श्राविका ब्रह्मचर्याश्रम की स्थापना की और कई बार 
सोनगढ़ आकर पूज्य स्वामीजी की आध्यात्मिक वाणी का लाभ लिया । शिखरसम्मेद की यात्रा में 
भी वे स्वामीजी के साथ रहे । अंतिम समय तक वे पूज्य स्वामीजी तथा सोनगढ़ की याद करते 
रहे | देव-गुरु-धर्म की शरण लेकर उनका आत्मा आत्महित साधे ऐसी हार्दिक भावना... 

  

    

    

  

 



  
  

पद 
[ रचयिता : श्री पंडित बनारसीदास ] 

(राग ; मल्हार ) 

भौंदू भाई! समुझ शबद यह मेरा, 

जो तू देखै इन आँखिनसौं तामैं कछू न तेरा ॥भौंदू० ॥१॥ 

ए आँखैं भ्रमहीसौं उपजीं, भ्रमही के रस पागी। 

जहाँ जहाँ भ्रम तहँ तहँ इनको श्रम, तू इनही को रागी ॥भौंदू० ॥२ ॥ 
  

ए आँखें दोड रची चामकी, चाम हि चाम विलौवै। 

ताकी ओट मोह निद्रा जुत, सुपनरूप तू जोबै॥भौंदू० ॥३ ॥ 

इन आँखिनकौ कौन भरोसो, ए विनसे छिन माहीं | 

है इनको पुद्गलसौं परचै, तू तो पुद्गल नाहीं ॥भौंदू० ॥४ ॥ 

पराधीन बल इन आँखिनको, बिनु प्रकाश न सूझे। 

सो परकाश अगनि रवि शशिको, तू अपनों कर बूझे ॥भौंदू० ॥५ ॥ 
  खुले पलक ए कछुइक देखहिं, मुंदे पलक नहिं सोऊ। 

कबहुँ जांहिं होंहिं फिर कबहूँ, भ्रामक आँखें दोऊ ॥भौंदू० ॥६ ॥   

जंगमकाय पाय ए प्रगटें, नहिं थावर के साथी। 

तू तो इन्हें मान अपने दूग, भयो भीम को हाथी ॥भौंदू० ॥७ ॥ 

तेरे दृग मुद्रित घट अंतर, अंधरूप तू डोलै। 

कै तो सहज खुलै वे आँखैं, कै गुरु संगति खौलै ॥भौंदू० ॥८ ॥ 

विश्वतत्त्वों का सत्यस्वरूप सम्यक्‌ अनेकांत द्वारा बतलाकर सच्चा समाधान, एवं 

अपूर्व शांति का उपाय दशनेवाले-- 

सुरुचिपूर्ण प्रकाशन 

समयसार ( प्रेस में ) १४ अध्यात्म-संदेश १.५० 

प्रवचनसार ४.०० १५. नियमसार (हरिगीत) ०.२५ 

समयसार कलश-टीका र्छ५्‌ १६ धर्मकेसंबंध में अनेक भूलें बिनामूल्य 

पंचास्तिकाय-संग्रह ३.५० १७ अष्ट-प्रवचन १.५० 

नियमसार ४.०० १८ मोक्षमार्गप्रकाशक 

समयसार प्रवचन ( भाग-४) ४.०० ( ढूंढारी भाषा में ) २.२५ 

मुक्ति का मार्ग 0,40 (सस्ती ग्रंथमाला दिल्‍ली ) 

जैनसिद्धांत प्रश्नोत्तमाला भाग-१ ०.७५ १९ टोडरमलजी स्मारिका १.०० 

"1 भाग-२ १.०० २० अपूर्व अवसर-प्रवचन १.५० 

है 1 भाग-३ ०.५० २१५ बालबोध पाठमाला ०.५० 

चिद्विलास १.५० २२ वीतरागविज्ञान पाठमाला 0.84 

जैन बालपोथी ०.२५ २३ लघुजेन सिद्धांत प्रवेशिका ०.२५ 

समयसार पद्यानुवाद ०.२५ २४ सन्मति संदेश 

द्रव्यसंग्रह ०.८५ ( पूज्य श्री कानजीस्वामी विशेषांक) ०.५० 

छहढाला (Gas) १.०० २५ मंगल तीर्थयात्रा (गुजराती-सचित्र) ६.०० 

प्राप्तिस्थान : 

श्री दिगम्बर जैन स्वाध्याय मंदिर ट्रस्ट, 

ares (ARTE) 

श्री दिगम्बर जैन स्वाध्याय मन्दिर ट्रस्ट सोनगढ़ के लिये प्रकाशक एवं मुद्रक : 

मगनलाल जैन, अजित मुद्रणालय, सोनगढ़ (ARB)

